КОМИ РЕСПУБЛИКАСА ПРАВИТЕЛЬСТВОЛÖН

ШУÖМ

«2004 во вылö Коми Республикаса республиканскöй бюджет 

йылысь» Коми Республикаса Оланпас олöмö пöртöм кузя 

мераяс йылысь» Коми Республикаса Правительстволöн 

2003 во декабр 31 лунся 294 №-а шуöмö 

вежсьöмъяс да содтöдъяс пыртöм йылысь

Коми Республикаса Правительство шуис:

Пыртны «2004 во вылö Коми Республикаса республиканскöй бюджет йылысь» Коми Республикаса Оланпас олöмö пöртöм кузя мераяс йылысь» Коми Республикаса Правительстволöн 2003 во декабр 31 лунся 294 №-а шуöмö татшöм вежсьöмъяс да содтöдъяс:

1) 16 пунктö содтыны татшöм «ч» подпункт:
2) «ч) 2004 воын муниципальнöй эмбурын объектъяс капитальнöя стрöитöм вылö Коми Республикаса республиканскöй бюджетысь меставывса бюджетъяслы субвенцияясöн сьöм сетан да рöскодуйтан правилöяс, - 23 №-а содтöд серти.»;

3) пыртны шуöмö содтöд серти выль татшöм 23 №-а содтöд;
4) 17 пунктын «23» лыдпас вежны «24» лыдпасöн;
5) 18 пунктын «24» лыдпас вежны «25» лыдпасöн;
6) 23 да 24 №-а содтöдъяс лöсялöмöн лыддьыны 24 да 25 №-а содтöдъясöн.

Коми Республикаса Юралысь                                                    В. Торлопов      

Сыктывкар

2004 вося май 31 лун

90 №

Коми Республикаса Правительстволöн

2004 во май 31 лунся 90 №-а шуöм дорö

содтöд

«Вынсьöдöма

Коми Республикаса Правительстволöн

2003 во декабр 31 лунся 294 №-а шуöмöн

(23 №-а содтöд)

2004 воын муниципальнöй эмбурын объектъяс капитальнöя стрöитöм вылö Коми Республикаса республиканскöй

бюджетысь меставывса бюджетъяслы субвенцияясöн

сьöм сетан да рöскодуйтан 

правилöяс

1. Муниципальнöй эмбурын объектъяс капитальнöя стрöитöм вылö Коми Республикаса республиканскöй бюджетысь меставывса бюджетъяслы субвенцияясöн сьöм сетö Коми Республикаса сьöм овмöс министерство «2004 во вылö Коми Республикаса республиканскöй бюджет йылысь» Коми Республикаса Оланпасöн сы вылö сетöм могъяс вылö 2004 во вылö Коми Республикаса республиканскöй бюджетлöн своднöй бюджетнöй роспись серти да Коми Республикаса республиканскöй бюджетлысь рöскод сьöмöн могмöдан тöлысся графикъяс серти, мый вынсьöдöма Коми Республикаса Юралысьöс вежысьöн.

2. Меставывса асвеськöдлан органъяс отчётнöй бöрын мунысь тöлысьын 7 лунысь оз сёрöнджык мöдöдöны Коми Республикаса архитектура, стрöитчöм, коммунальнöй овмöс да энергетика министерстволы (водзö – Коми Республикаса Архитектура министерство), Коми Республикаса сьöм овмöс министерстволы форма кузя, мый индöма Коми Республикаса архитектура министерствоöн, вöчöм удж (услуга) да стрöитчан объектъяс кузя рöскод йылысь юöр КС-3 формаса справкаяс серти, мый сöгласуйтöма Коми Республикаса сьöм овмöс министерстволöн мутас органъяскöд каръясын да районъясын.

3. Коми Республикаса архитектура министерство быд тöлысь 15 лунысь оз сёрöнджык сетö Коми Республикаса сьöм овмöс министерстволы муниципальнöй эмбур объектъяс капитальнöя стрöитöм кузя рöскод финансируйтöм вылö заявка збыль вылас рöскод серти муниципальнöй юкöнъяс кузя чукöръяс вылö объектъяс юклöмöн объектъяс кузя вöчöм удж (услуга) дон йылысь своднöй справка содтöмöн.

Уджъяс (услугаяс), кодъясöс артыштöма муниципальнöй контрактъясын да кодъяс нуöдсьöны стройкаяс да объектъяс вылын, авансируйтсьöны 2004 во вылö Коми Республикаса республиканскöй бюджетын объектъяс стрöитöм да выльмöдöм вылö артыштöм сьöм мындаысь 30 прöчентысь оз унджык.

4. Сьöмсö вуджöдö Коми Республикаса сьöм овмöс министерство платёжнöй тшöктöмъясöн лицевöй тшöтысь, мый восьтöма «Россия Федерацияса субъектъяслöн бюджетъяслöн сьöм» 40201 балансöвöй тшöт вылö восьтöм Россия Федерацияса сьöм овмöс министерстволöн Коми Республикаын федеральнöй казначействоöн веськöдланiнын, «Меставывса бюджетъяслöн сьöм» 40204 балансöвöй тшöт вылö восьтöм Россия Федерацияса сьöм овмöс министерстволöн федеральнöй казначействолöн Коми Республикаса каръяс да районъяс кузя юкöнъясын муниципальнöй юкöнса бюджетъяслöн тшöтъяс вылö. Субвенцияяссö петкöдлöны меставывса бюджетъяслöн чöжöсын Россия Федерацияса бюджетъяслöн чöжöс бюджетнöя классифицируйтан «Мукöд субвенция» 3020260 код кузя.

5. Коми Республикаса сьöм овмöс министерстволöн каръясын да районъясын мутас органъяс Россия Федерацияса сьöм овмöс министерстволöн Коми Республикалöн каръяс да районъяс кузя федеральнöй казначейство юкöнъясысь муниципальнöй эмбур объектъяс стрöитöм да выльмöдöм кузя рöскод финансируйтöм вылö Коми Республикаса республиканскöй бюджетын артыштöм сьöм «Меставывса бюджетъяслöн сьöм» 40204 балансöвöй тшöт вылö вуджöдöм йылысь извещение пöлучитöм бöрын локтан уджалан лунысь оз сёрöнджык сетöны Россия Федерацияса сьöм овмöс министерстволöн Коми Республикалöн каръяс да районъяс кузя федеральнöй казначейство юкöнъясö меставывса асвеськöдлан органъясöн уполномочитöм бюджетнöй сьöмöн веськöдлысьяс да сьöм босьтысьяс кузя (заказчикъяс, стрöитчысь заказчикъяс) рöскод финансируйтöм вылö реестр.

6. Заказчикъяслöн да стрöитчысь заказчикъяслöн лицевöй тшöтъясысь сьöм вуджöдöм вылö колöны платёжнöй документъяс, а сiдзжö:

а) стрöитчысь заказчикъяслы уджлысь юкöн вуджöдöм йылысь заказчикъясöн кырымалöм сёрнитчöмъяс;

б) пöдраднöй уджъяс вöчöм вылö заказчикъясöн став стрöитчан кадколаст вылö кырымалöм государственнöй котрактъяс, кöнi индыссьö вöчны колана мында удж (услуга) да вештысянног, стрöитчöм сьöмöн могмöдан мында да пöрадок, кöсйысьöмъяс збыльмöдöм вöсна сёрнитчысьяслöн кывкутöм, удж (услуга) вöчысьöс индöм кузя конкурслысь бöртас вöчöм йылысь протокол;

в) стрöитчöм кузя  пöдрада сёрнитчöм, мый кырымалöма стрöитчöмын мукöд участвуйтыськöд;

г) стрöитчöмын пайын участвуйтöм кузя сёрнитчöм;

д) Коми Республикаса архитектура министерство бердын Государственнöй неведомственнöй экспертизалöн проектно-сметнöй документация кузя бур своднöй кывкöртöд;

е) удж (услуга) дон да рöскод (КС-3 формаа) йылысь справка, Россия Федерацияын статистика кузя государственнöй комитетöн вынсьöдöм формаяс серти вöчöм удж (услуга) кузя сдача-приёмка актъяс.

7. Коми Республикаса республиканскöй бюджетысь сьöм, мый сетöма капитальнöй стрöитчöм вылö меставывса бюджетъяслы субвенцияясöн, лоö торъя могаöн да оз вермы  лоны веськöдöма мöд могъяс вылö.

8. Муниципальнöй эмбур объектъяс капитальнöя стрöитöм да выльмöдöм вылö меставывса бюджетъяслы субвенцияясöн Коми Республикаса республиканскöй бюджетысь вичмöдöм сьöм бöрся видзöдöны Коми Республикаса архитектура министерстволы, Коми Республикаса сьöм овмöс министерство да сылöн мутас органъяс.

Вудж. Ануфриева, 5 521 пас

